
Tarashatanamastotra from Brihannilatantra

தாராஶதநாமஸ்தோத்ரம் ப்³ரு’ஹந்நீலதந்த்ரார்க³தம்

ஶ்ரீதே³வ்யுவாச ।
ஸர்வம் ஸம்ஸூசிதம் தே³வ நாம்நாம் ஶதம் மஹேஶ்வர ।
யத்நை: ஶதைர்மஹாதே³வ மயி நாத்ர ப்ரகாஶிதம் ॥ 1॥
படி²த்வா பரமேஶாந ஹடா²த் ஸித்³த்⁴யதி ஸாத⁴க: ।
நாம்நாம் ஶதம் மஹாதே³வ கத²யஸ்வ ஸமாஸத: ॥ 2॥
ஶ்ரீபை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி ப⁴க்தாநாம் ஹிதகாரகம் ।
யஜ்ஜ்ஞாத்வா ஸாத⁴கா:ஸர்வே ஜீவந்முக்திமுபாக³தா: ॥ 3॥
க்ரு’தார்தா²ஸ்தே ஹி விஸ்தீர்ணா யாந்தி தே³வீபுரே ஸ்வயம் ।
நாம்நாம் ஶதம் ப்ரவக்ஷ்யாமி ஜபாத் ஸ(அ)ர்வஜ்ஞதா³யகம் ॥ 4॥
நாம்நாம் ஸஹஸ்ரம் ஸந்த்யஜ்ய நாம்நாம் ஶதம் படே²த் ஸுதீ: ⁴ ।
கலௌ நாஸ்தி மஹேஶாநி கலௌ நாந்யா க³திர்ப⁴வேத் ॥ 5॥
ஶ‍்ரு’ணுஸாத்⁴வி வராரோஹே ஶதம் நாம்நாம் புராதநம் ।
ஸர்வஸித்³தி⁴கரம் பும்ஸாம் ஸாத⁴காநாம் ஸுக²ப்ரத³ம் ॥ 6॥
ௐ தாரிணீ தாரஸம்யோகா³ மஹாதாரஸ்வரூபிணீ ।
தாரகப்ராணஹர்த்ரீ ச தாராநந்த³ஸ்வரூபிணீ ॥ 7॥
மஹாநீலா மஹேஶாநீ மஹாநீலஸரஸ்வதீ ।
உக்³ரதாரா ஸதீ ஸாத்⁴வீ ப⁴வாநீ ப⁴வமோசிநீ ॥ 8॥
மஹாஶங்க²ரதா பீ⁴மா ஶாங்கரீ ஶங்கரப்ரியா ।
மஹாதா³நரதா சண்டீ³ சண்டா³ஸுரவிநாஶிநீ ॥ 9॥
சந்த்³ரவத்³ரூபவத³நா சாருசந்த்³ரமஹோஜ்ஜ்வலா ।
ஏகஜடா குரங்கா³க்ஷீ வரதா³ப⁴யதா³யிநீ ॥ 10॥
மஹாகாலீ மஹாதே³வீ கு³ஹ்யகாலீ வரப்ரதா³ ।

மஹாகாலரதா ஸாத்⁴வீ மஹைஶ்வர்யப்ரதா³யிநீ ॥ 11॥
முக்திதா³ஸ்வர்க³தா³ ஸௌம்யா ஸௌம்யரூபா ஸுராரிஹா ।
ஶட²விஜ்ஞா மஹாநாதா³ கமலா ப³க³லாமுகீ² ॥ 12॥
மஹாமுக்திப்ரதா³ காலீ காலராத்ரிஸ்வரூபிணீ ।
ஸரஸ்வதீ ஸரிச்ஶ்ரேஷ்டா²ஸ்வர்க³ங்கா³ஸ்வர்க³வாஸிநீ ॥ 13॥
ஹிமாலயஸுதா கந்யா கந்யாரூபவிலாஸிநீ ।
ஶவோபரிஸமாஸீநா முண்ட³மாலாவிபூ⁴ஷிதா ॥ 14॥
தி³க³ம்ப³ரா பதிரதா விபரீதரதாதுரா ।
ரஜஸ்வலா ரஜ:ப்ரீதா ஸ்வயம்பூ⁴குஸுமப்ரியா ॥ 15॥
ஸ்வயம்பூ⁴குஸுமப்ராணா ஸ்வயம்பூ⁴குஸுமோத்ஸுகா ।
ஶிவப்ராணா ஶிவரதா ஶிவதா³த்ரீ ஶிவாஸநா ॥ 16॥
அட்டஹாஸா கோ⁴ரரூபா நித்யாநந்த³ஸ்வரூபிணீ ।
மேக⁴வர்ணா கிஶோரீ ச யுவதீஸ்தநகுங்குமா ॥ 17॥
க²ர்வா க²ர்வஜநப்ரீதா மணிபூ⁴ஷிதமண்ட³நா ।
கிங்கிணீஶப்³த³ஸம்யுக்தா ந்ரு’த்யந்தீ ரக்தலோசநா ॥ 18॥
க்ரு’ஶாங்கீ³ க்ரு’ஸரப்ரீதா ஶராஸநக³தோத்ஸுகா ।
கபாலக²ர்பரத⁴ரா பஞ்சாஶந்முண்ட³மாலிகா ॥ 19॥
ஹவ்யகவ்யப்ரதா³ துஷ்டி: புஷ்டிஶ்சைவ வராங்க³நா ।
ஶாந்தி:க்ஷாந்திர்மநோ பு³த்³தி: ⁴ ஸர்வபீ³ஜஸ்வரூபிணீ ॥ 20॥
உக்³ராபதாரிணீ தீர்ணா நிஸ்தீர்ணகு³ணவ்ரு’ந்த³கா ।
ரமேஶீ ரமணீ ரம்யா ராமாநந்த³ஸ்வரூபிணீ ॥ 21॥
ரஜநீகரஸம்பூர்ணா ரக்தோத்பலவிலோசநா ।
இதி தே கதி²தம் தி³வ்யம் ஶதம் நாம்நாம் மஹேஶ்வரி ॥ 22॥
ப்ரபடே²த்³ ப⁴க்திபா⁴வேந தாரிண்யாஸ்தாரணக்ஷமம் ।
ஸர்வாஸுரமஹாநாத³ஸ்தூயமாநமநுத்தமம் ॥ 23॥
ஷண்மாஸாத்³ மஹதை³ஶ்வர்யம் லப⁴தே பரமேஶ்வரி ।
பூ⁴மிகாமேந ஜப்தவ்யம் வத்ஸராத்தாம் லபே⁴த் ப்ரியே ॥ 24॥

த⁴நார்தீ² ப்ராப்நுயாத³ர்த²ம் மோக்ஷார்தீ² மோக்ஷமாப்நுயாத் ।
தா³ரார்தீ² ப்ராப்நுயாத்³ தா³ராந் ஸர்வாக³ம(புரோ?ப்ரசோ)தி³தாந் ॥ 25॥
அஷ்டம்யாம் ச ஶதாவ்ரு’த்த்யா ப்ரபடே²த்³ யதி³ மாநவ: ।
ஸத்யம் ஸித்³த்⁴யதி தே³வேஶி ஸம்ஶயோ நாஸ்தி கஶ்சந ॥ 26॥
இதி ஸத்யம் புந:ஸத்யம் ஸத்யம் ஸத்யம் மஹேஶ்வரி ।
அஸ்மாத் பரதரம் நாஸ்தி ஸ்தோத்ரமத்⁴யே ந ஸம்ஶய: ॥ 27॥
நாம்நாம் ஶதம் படே²த்³ மந்த்ரம் ஸஞ்ஜப்ய ப⁴க்திபா⁴வத: ।
ப்ரத்யஹம் ப்ரபடே²த்³ தே³வி யதீ³ச்சே²த் ஶுப⁴மாத்மந: ॥ 28॥
இதா³நீம் கத²யிஷ்யாமி வித்³யோத்பத்திம் வராநநே ।
யேந விஜ்ஞாநமாத்ரேண விஜயீ பு⁴வி ஜாயதே ॥ 29॥
யோநிபீ³ஜத்ரிராவ்ரு’த்த்யா மத்⁴யராத்ரௌ வராநநே ।
அபி⁴மந்த்ர்ய ஜலம் ஸ்நிக்³த⁴ம் அஷ்டோத்தரஶதேந ச ॥ 30॥
தஜ்ஜலம் து பிபே³த்³ தே³வி ஷண்மாஸம் ஜபதே யதி³ ।
ஸர்வவித்³யாமயோ பூ⁴த்வா மோத³தே ப்ரு’தி²வீதலே ॥ 31॥
ஶக்திரூபாம் மஹாதே³வீம் ஶ‍்ரு’ணு ஹே நக³நந்தி³நி ।
வைஷ்ணவ:ஶைவமார்கோ³ வா ஶாக்தோ வா கா³ணபோऽபி வா ॥ 32॥
ததா²பி ஶக்தேராதி⁴க்யம் ஶ‍்ரு’ணு பை⁴ரவஸுந்த³ரி ।
ஸச்சிதா³நந்த³ரூபாச்ச ஸகலாத் பரமேஶ்வராத் ॥ 33॥
ஶக்திராஸீத் ததோ நாதோ³ நாதா³த்³ பி³ந்து³ஸ்தத: பரம் ।
அத² பி³ந்த்³வாத்மந: காலரூபபி³ந்து³கலாத்மந: ॥ 34॥
ஜாயதே ச ஜக³த்ஸர்வம் ஸஸ்தா²வரசராத்மகம் ।
ஶ்ரோதவ்ய:ஸ ச மந்தவ்யோ நிர்த்⁴யாதவ்ய:ஸ ஏவ ஹி ॥ 35॥
ஸாக்ஷாத்கார்யஶ்ச தே³வேஶி ஆக³மைர்விவிதை: ⁴ ஶிவே ।
ஶ்ரோதவ்ய: ஶ்ருதிவாக்யேப்⁴யோ மந்தவ்யோ மநநாதி³பி:⁴ ॥ 36॥
உபபத்திபி⁴ரேவாயம் த்⁴யாதவ்யோ கு³ருதே³ஶத: ।
ததா³ஸ ஏவ ஸர்வாத்மா ப்ரத்யக்ஷோ ப⁴வதி க்ஷணாத் ॥ 37॥
தஸ்மிந் தே³வேஶி ப்ரத்யக்ஷே ஶ‍்ரு’ணுஷ்வ பரமேஶ்வரி ।
பா⁴வைர்ப³ஹுவிதை⁴ர்தே³வி பா⁴வஸ்தத்ராபி நீயதே ॥ 38॥

ப⁴க்தேப்⁴யோ நாநாகா⁴ஸேப்⁴யோ க³வி சைகோ யதா² ரஸ: ।
ஸது³க்³தா⁴க்²யஸம்யோகே³ நாநாத்வம் லப⁴தே ப்ரியே ॥ 39॥
த்ரு’ணேந ஜாயதே தே³வி ரஸஸ்தஸ்மாத் பரோ ரஸ: ।
தஸ்மாத் த³தி⁴ ததோ ஹவ்யம் தஸ்மாத³பி ரஸோத³ய: ॥ 40॥
ஸ ஏவ காரணம் தத்ர தத்கார்யம் ஸ ச லக்ஷ்யதே ।
த்³ரு’ஶ்யதே ச மஹாதே³(வ?வி)ந கார்யம் ந ச காரணம் ॥ 41॥
ததை²வாயம் ஸ ஏவாத்மா நாநாவிக்³ரஹயோநிஷு ।
ஜாயதே ச ததோ ஜாத: காலபே⁴தோ³ஹி பா⁴வ்யதே ॥ 42॥
ஸ ஜாத:ஸ ம்ரு’தோ ப³த்³த: ⁴ ஸ முக்த:ஸ ஸுகீ² புமாந் ।
ஸ வ்ரு’த்³த:⁴ ஸ ச வித்³வாம்ஶ்ச ந ஸ்த்ரீ புமாந் நபும்ஸக: ॥ 43॥
நாநாத்⁴யாஸஸமாயோகா³தா³த்மநா ஜாயதே ஶிவே ।
ஏக ஏவ ஸ ஏவாத்மா ஸர்வரூப:ஸநாதந: ॥ 44॥
அவ்யக்தஶ்ச ஸ ச வ்யக்த: ப்ரக்ரு’த்யா ஜ்ஞாயதே த்⁴ருவம் ।
தஸ்மாத் ப்ரக்ரு’தியோகே³ந விநா ந ஜ்ஞாயதே க்வசித் ॥ 45॥
விநா க⁴டத்வயோகே³ந ந ப்ரத்யக்ஷோ யதா² க⁴ட: ।
இதராத்³ பி⁴த்³யமாநோऽபி ஸ பே⁴த³முபக³ச்ச²தி ॥ 46॥
மாம் விநா புருஷே பே⁴தோ³ ந ச யாதி கத²ஞ்சந ।
ந ப்ரயோகை³ர்ந ச ஜ்ஞாநைர்ந ஶ்ருத்யா ந கு³ருக்ரமை: ॥ 47॥
ந ஸ்நாநைஸ்தர்பணைர்வாபி நச தா³நை: கதா³சந ।
ப்ரக்ரு’த்யா ஜ்ஞாயதே ஹ்யாத்மா ப்ரக்ரு’த்யா லுப்யதே புமாந் ॥ 48॥
ப்ரக்ரு’த்யாதி⁴ஷ்டி²தம் ஸர்வம் ப்ரக்ரு’த்யா வஞ்சிதம் ஜக³த் ।
ப்ரக்ரு’த்யா பே⁴த³மாப்நோதி ப்ரக்ரு’த்யாபே⁴த³மாப்நுயாத் ॥ 49॥
நரஸ்து ப்ரக்ரு’திர்நைவ ந புமாந் பரமேஶ்வர: ।
இதி தே கதி²தம் தத்த்வம் ஸர்வஸாரமநோரமம் ॥ 50॥
இதி ஶ்ரீப்³ரு’ஹந்நீலதந்த்ரே பை⁴ரவபை⁴ரவீஸம்வாதே³ தாராஶதநாம
தத்த்வஸாரநிரூபணம் விம்ஶ: படல: ॥ 20॥

